
800 אומגעקומען, 2,800 פארוואונדעט נאך טויטליכע ערדציטערניש אין 

אפגאניסטאן

אפגאניסטאן - כאטש 812 מענטשן זענען אומגעקומען און מער ווי 2,800 אנדערע זענען 

פארוואונדעט געווארן אין רעזולטאט פון א סעריע שרעקליכע ערדציטערנישן וועלכע האבן באטראפן 

אפגאניסטאן.

די קאטאסטראפע איז פארערגערט געווארן ווען רעטונגס-קרעפטן האבן זיך געפלאגט צו דערגרייכן 

אפגעזונדערטע געשעדיגטע געגנטער צוליב מאראסט גליטשן און פארפלייצונגען די לעצטע צייט.

שאראפאט זאמאן, א ווארטזאגער פארן געזונטהייט מיניסטעריום אין קאבול, האט ארויסגעשטעלט 

א רוף פאר אינטערנאציאנאלע הילף צו באקעמפן דעם קאטאסטראפע.

'אסאסיאציע פון פעלקער-מארד געלערנטע' דערקלערט מדנ"י באגייט 

פעלקער-מארד אין עזה

אינטערנאציאנאל - די 'אינטערנאציאנאלע אסאסיאציע פון פעלקער-מארד געלערנטע' 

)איי.עי.דזשי.עס(, דער גרעסטע און פירנדע אקאדעמישע ארגעניזאציע וואס באצייכנט 

פעלקער-מארד איבערן וועלט, האט דורכגעפירט א רעזאלוציע צו באשטעטיגן אז מדנ"י באגייט 

פעלקער-מארד אין עזה, האט איר פרעזידענט געמאלדן.

זעקס און אכציג פראצענט פון די וואס האבן געשטימט צווישן די ארגעניזאציעס 500 מיטגלידער 

האבן געשטיצט די רעזאלוציע דערקלערנדיג אז די מדנ"י פאליסיס און אקציעס אין עזה זענען אין 

איינקלאנג מיט די לעגאלע דעפיניציע פון פעלקער-מארד.

ענגלאנד - מעטראפאליטען פאליציי אין לאנדאן האט געמאלדן אז זי האט אנגעקלאגט נאך 47 
מענטשן אין שטיצן 'פאלעסטינע עקשאן', ברענגענדיג די צאל אקטיוויסטן באשולדיגט אין שטיצן די 

פארבאטענע גרופע צו 114. די בריטישע רעגירונג האט דעזיגנירט 'פאלעסטינע עקשאן' אלס א 

טעראר גרופע אין יולי נאך וואס אנהענגער פון די גרופע האבן וואנדאליזירט צוויי מיליטערישע 

פליגער.

תימן - טויזנטע האבן זיך נעכטן באטייליגט אין א מאסן באגרעבעניש צערעמאניע אין תימן'ס 
הויפטשטאט צנעא פאר 12 הויכראנגיקע כוטי פיגורן, אריינגערעכנט זייער פרעמיער מיניסטער, 

וועלכע זענען געהרגעט געווארן אין א סעריע מדנ"י לופט אטאקעס.

כינע - דורכאויס א זיצונג אין כינע מיט דער ארטיגע פרעזידענט דזשינפינג, דער רוסישער 

פרעזידענט פוטין און דער אינדישער פרעזידענט מודי, האט דער כינעזער פרעזידענט אויסגעדרוקט 

שטיצע פאר א נייע 'גלאבאלע זיכערהייט און עקאנאמישער מאכט' וואס וועט שטעלן א דירעקטע 

קאנקורענט צו אמעריקע.

אייראפע - א פליגער אויף וואס עס האט זיך געפונען די אייראפעאישער קאמיסיע פרעזידענט 

אורסולע וואן דער לעיען איז באטראפן געווארן דורך דזשי.פי.עס. שטערונגען, אין אן אינצידענט וואס 

איז פארדעכטיגט צו זיין א רוסישער אפעראציע, האט דער קאמיסיע ווארטזאגער געמאלדן. רוסלאנד 

לייקנט אז זי האט געשפילט א ראלע אין די אינצידענט.

קאור פּי-סי-אי אינפלאציע אינדעקס קומט אריין ביי 2.9% פארן יאר

די קאור פּי-סי-אי אינדעקס - וועלכע ווערט באטראכט דורך די פעדעראלע רעזערוו אלס די מערסט 

אקוראטע אינפלאציע שאצונג - איז געשטיגן אין חודש יולי מיט 0.3% דערגרייכנדיג 2.9% העכער ווי 

די זעלבע צייט פאריאר. 

דאס איז אין ליניע מיט ערווארטונגען פון עקאנאמיסטן און די העכסטע יערליכע אינפלאציע זינט 

פארגאנגענע חודש פעברואר. 

די געהעריגע פּי-סי-אי אינדעקס - וועלכע פאלגט נאך אלע פראדוקטן, אריינגערעכנט עסנווארג און 

ענערגיע פרייזן וועלכע זענען מער וואקלדיג און קענען צעמישן די דאטא - איז געשטיגן בלויז 2.6% 

איבערן יאר.

די אמעריקאנער דזשי-די-פּי איז געוואקסן מיט 3.3% אין דעם צווייטן קווארטל, אסאך שענער ווי 

עקאנאמיסטן האבן ערווארטעט. דאס איז געהעכערט געווארן פון א פריערדיגע שאצונג וואס האט 

געצייגט א וואוקס פון בלויז 3%.

שעירס אין די 'כינעזער עמעזאן' אליבאבא זענען געשפרינגען מיט מער פון 19% נעכטן נאך וואס די 

פירמע האט געמאלדן שנעל-וואקסנדע סעילס אין איר קלאוד קאמפיוטינג אפטיילונג, ארויפשטופנדיג 

די פירמע'ס פארדינסטן פארן קווארטל.

טראמפ רופט פארמעסיוטיקל פירמעס צו "פארענטפערן סוקסעס" פון 

קאוויד מעדיצינען

פרעזידענט טראמפ האט ארויסגעשטעלט א רוף פאר פארמעסיוטיקל פירמעס צו "פארענטפערן 

דעם סוקסעס" פון זייערע קאוויד באהאנדלונגען עטליכע טעג נאך וואס די עף.די.עי. האט געשטעלט 

נייע באגרעניצונגען אויף ווער עס קען באקומען וואקסינען פאר דעם ווירוס.

"עס איז גאר וויכטיג אז די דראג פירמעס זאלן פארענטפערן דעם סוקסעס פון זייערע פארשידענע 

קאוויד מעדיצינען. אסאך מענטשן טראכטן אז זיי זענען א נס וואס האט געראטעוועט מיליאנען 

לעבנס. אנדערע זענען נישט מכסים!" האט טראמפ געשריבן אויף סאציאלע מידיע.

12 פארוואונדעט אין גרינוואוד הייטס אפארטמענט פייער

ניו יארק סיטי - 12 מענטשן זענען פארוואונדעט געווארן אין א מאסיווע 2-אלארם פייער אין 

גרינוואוד הייטס, ברוקלין, דעם זונטאג נאכט.

לויט פאליציי, האט די פייער אויסגעבראכן אין דעם קעלער פון א באוואוינטע געביידע אויף 27סטע 

סטריט ארום 9:30 פארנאכטס. דער פייער האט זיך בליץ שנעל פארשפרייט צום ערשטן שטאק פון 

דעם געביידע, און פייערלעשער האבן באוויזן אפצושטעלן דעם פלאמען איידער זי האט דערגרייכט 

העכערע שטאקן.

זעקס איינוואוינער, פיר פייערלעשער און צוויי פאליציי אפיצירן זענען באהאנדלט געווארן פאר לייכטע 

שאדן. די אורזאך פון דעם פייער איז אונטער אויספארשונג.

 פלארידע מאן פאראורטיילט צו 25 טורמע יארן פארן פלאנירן אטאקעס

קעגן אידישע און שווארצע אמעריקאנער

א פלארידע מאן איז פאראורטיילט געווארן צו 25 יאר אין א פעדעראלע טורמע אויף קלאגעס פארן 

אנזאמלען וואפן און פלאנירן אטאקעס קעגן אידישע און שווארצע אמעריקאנער.

דזשאן קעווין לאפינסקי, 41, פון מארגעיט, פלארידע, האט זיך מודה געווען אין עטליכע 

וואפן-פארברעכנס, אריינגערעכנט פארמאגן וואפן זייענדיג א פאראורטיילטע פארברעכער.

עף.בי.איי האט געפונען אין זיין באזיץ מערערע סארטן וואפנס און מאפעס פון לאקאלע שולן און 

אידישע צענטערן, צוזאמען מיט א "ציל ליסטע" פון נעמען פון אידישע מיטגלידער אין לאקאלע שולן.

החתן רפאל אשר נ"י בן מו"ה אפרים יואל קעניג הי"ו )מאנסי(

עב"ג בת מו"ה לייב קופטשיק הי"ו )ק"י(

שדכן מו"ה משה יעקב טענענבוים הי"ו )ק"י(

החתן יושע נ"י בן מו"ה הילל לייטנער הי"ו )מאנסי(

עב"ג בת מו"ה אברהם חיים וויינבערג הי"ו )מאנסי(

שדכן מו"ה וואלף בערגער הי"ו )מאנסי(

